
Ղեկավարվելով Հայաստանի Հանրապետության հողային օրենսգրքի 65-րդ հոդվածի 6-րդ մասով և հիմք ընդունելով Արարատի մարզի Շահումյան և Տափերական համայնքների ղեկավարների առաջարկությունները՝ Հայաստանի Հանրապետության կառավարությունը                  որոշում է՝
[bookmark: _GoBack]1. «Երեխաների քաղաք» կառուցելու և անապահով սոցիալական պայմաններում ապրող, հաշմանդամություն ունեցող երեխաների լիակատար զարգացման և ինքնադրսևորման, մանկական աղքատության կրճատմանն ուղղված բարեգործական ծրագրի իրականացման նպատակով՝ համաձայնություն տալ Հայաստանի Հանրապետության Արարատի մարզի.
1) Շահումյան համայնքի վարչական տարածքում գտնվող համայնքի սեփականություն հանդիսացող բնակավայրերի նպատակային նշանակության 14.913 հա մակերեսով բնակելի կառուցապատման հողամասը «Հայկական Կարիտաս» բարեսիրական հասարակական կազմակերպությանը անհատույց սեփականության իրավունքով տրամադրելու վերաբերյալ  Շահումյան համայնքի ղեկավարի առաջարկությանը,
2) Տափերական համայնքի վարչական տարածքում գտնվող համայնքային սեփականություն հանդիսացող գյուղատնտեսական նշանակության 10.2 հա մակերեսով վարելահողը «Հայկական Կարիտաս» բարեսիրական հասարակական կազմակերպությանը անհատույց սեփականության իրավունքով տրամադրելու վերաբերյալ Տափերական համայնքի ղեկավարի առաջարկությանը:
2. Հաստատել բարեգործական ծրագրի շրջանակներում հողամասերի` անհատույց սեփականության իրավունքով տրամադրելու գործարքների հիմնական պայմանները` համաձայն N1 հավելվածի:
3. Հայաստանի Հանրապետության Արարատի մարզպետին՝ սույն որոշման 2-րդ կետում նշված հողամասերը 3 տարվա ընթացքում նպատակային նշանակությամբ չօգտագործելու դեպքում սահմանված կարգով ներկայացնել սույն որոշման ուժը կորցրած ճանաչելու մասին Հայաստանի Հանրապետության կառավարության որոշման նախագիծ:







































ՀԻՄՆԱՎՈՐՈՒՄ
«Համայնքային սեփականություն հանդիսացող հողամասերն անհատույց սեփականության իրավունքով տրամադրելուն համաձայնություն տալու մասին» ՀՀ կառավարության որոշման նախագծի ընդունման անհրաժեշտության մասին


Անհրաժեշտությունը - «Հայկական Կարիտաս» բարեսիրական հասարակական կազմակերպության ֆինանսական միջոցներով նախատեսվում է Շահումյան համայնքում 14.913 հա և Տափերական համայնքում 10.2 հա մակերեսով հողամասերում իրականացնել «Երեխաների Քաղաք» բարեգործական ծրագիր:
  Ծրագրի թիրախ է ընտրվել կրթության և ինքնազարգացման սահմանված հնարավորությունների պայմաններում ապրող, ինչպես նաև հաշմանդամություն ունեցող երխանները:
  Ըստ ներկայացված ծրագրի անմիջական շահառուների թիվը հասնում է 600:
  Սույն որոշման նախագծի ընդունման անհրաժեշտությունը պայմանավորված է այն հանգամանքով, որ համաձայն ՀՀ հողային օրենսգրքի 65-րդ հոդվածի 6-րդ մասի համայնքային սեփականություն հանդիսացող հողամասերը նվիրաբերության պայմանագրով անհատույց սեփականության իրավունքով բարեգործական ծրագրերի իրականացման նպատակով կարող են տրամադրվել կառավարության համաձայնությամբ:

Ընթացիկ իրավիճակը – Արարատի մարզի Շահումյան համայնքն ունի հաստատված համայնքի (բնակավայրի) գլխավոր հատակագիծ:
Ըստ համայնքի գլխավոր հատակագծի «Երեխաների Քաղաք»-ի կառուցման նպատակով տրամադրվող հողամասը համարվում է համայնքի սեփականություն հանդիսացող բնակավայրերի բնակելի կառուցապատման, որտեղ կառուցապատում կատարված չէ:
Արարատի մարզի Տափերական համայնքը չունի հաստատված համայնքի (բնակավայրի) գլխավոր հատակագիծ:
«Երեխաների Քաղաք»-ի կառուցման նպատակով տրամադրվող հողամասը համարվում է համայնքի սեփականություն հանդիսացող գյուղատնտեսական նշանակության հողամաս, որտեղ ըստ ծրագրի նախատեսվում է իրականացնել բազմամյա տնկարկների հիմնում, ջերմոցային տնտեսության, պտուղ-բանջարի վերամշակման (չորանոցների) կառուցում և այլն:


Բնագավառում իրականացվող քաղաքականությունը – հողամասերի օգտագործման արդյունավետության բարձրացում, կրթական ծրագրերի իրականացում, որը հնարավորություն կընձեռնի ստեղծելու նոր աշխատատեղեր, կկանխվի արտագաղթը, ինչն իր հերթին կնպաստի համայնքի ամրապնդմանն ու զարգացմանը:

Կարգավորման նպատակը և բնույթը – Շահումյան և Տափերական համայնքի սեփականություն հանդիսացող 14.913 հա և 10.2 հա հողամասերի նկատմամբ սեփականության իրավունքի փոխանցման միջոցով նպաստել համայնքներում բարեգործական ծրագրի իրականացմանը:

Նախագծի մշակման ընթացքում ներգրաված ինստիտուտները և անձինք – Նախագիծը մշակվել է Արարատի մարզպետարանի կողմից:

Ակնկալվող արդյունքը – Կրթության և ինքնազարգացման սահմանափակ հնարավորությունների պայմաններում ապրող, հաշմանդամություն ունեցող երեխաների կրթություն, դաստիարակության և սոցիալական այլ խնդիրների լուծման և աջակցելու նպատակով կկառուցվի «Երեխաների Քաղաք»-ը, որը հնարավորություն կտա նաև ստեղծել զգալի թվով աշխատատեղեր:
